
ბოლო 5 დღის განმავლობაში, მდგომარეობა ქვემო ქართლში უცვლელია, ახალი შემთხვევები არ დაფიქსირებულა. 7 ივნისის მონაცემებით, აღრიცხულია 287 კოვიდის  შემთხვევა, რაც ქვეყნის მასშტაბით გამოვლენილი შემთხვევების 36%-ს შეადგენს. მათგან ბოლნისში -185; თეთრიწყაროში - 59 და მარნეულში - 43 შემთხვევა.  
კოვიდის ინციდენტობა მუნიციპალიტეტების მიხედვით, ქვემო ქართლი, 07.06.2020                (100 000 მოსახლეზე)

100 000 მოსახლეზე ინციდენტობის მაჩვენებელი მაღალია ბოლნისის მუნიციპალიტეტში - 334,5; შემდეგ თეთრიწყაროს მუნიციპალიტეტში - 269,4  და მარნეულის მუნიციპალიტეტში - 40,4
ეპიდემიოლოგიური სიტუაციის გათვალისწინებით ქვემო ქართლის მთელ ტერიტორიაზე უნდა გაგრძელდეს მკაცრი ეპიდღონისძიებების განხორციელება. 

ბოლნისის მუნიციპალიტეტი 
23 მარტიდან ბოლნისის მუნიციპალიტეტი იმყოფებოდა მკაცრ საკარანტინო რეჟიმზე, რომელიც მოეხსნა 23 მაისისდან. იზოლაციაში დარჩა ორი სოფლი (მუშევანი და გეტა).
შემთხვევები აღრიცხული იყო მუნიციპალიტეტის 9 დასახლებულ პუნქტში.
ამ დროისთვის საყურადღებოა სოფელი ქვ. ბოლნისი, სადაც პირველი კოვიდ ინფიცირებული გამოვლენილ იქნა 28 მარტს. მას მერე კერა გაჯანსაღდა, მაგრამ 25 მაისს სოფელში ჩატარებული სეროპრევლენტობის კვლევის დროს გამოვლენილ საეჭვო შემთხვევას დაუდასტურდა კოვიდ ინფექცია და კერა კვლავ აქტიური გახდა. დაავადებულის ოჯახის წევრების და ახლო კონტაქტების კვლევის შედეგად დადასტურდა კიდევ 1 შემთხვევა. სოფელში სულ აღრიცხული 8 შემთხვევიდან 2 გარდაიცვალა.
ქ. ბოლნისში პირველი შემთხვევა დაფიქსირდა 13 აპრილს, ბოლო შემთხვევა 30 მაისს.   შემთხვევა დაუფიქსირდა სასწრაფოს მძღოლს. ქ. ბოლნისში სულ აღრიცხულია 54 კოვიდის შემთხვევა, მათგან 52 გამოჯანმრთელდა.
მუნიციპალიტეტში ყველაზე აქტიური კერა არის სოფელ მუშევანში, პირველი შემთხვევა დაფიქსირდა 23 აპრილს. ბოლო შემთხვევა 30 მაისს. სოფელში სულ აღრიცხულია 75 შემთხვევა, მათგან  გამოჯანმრთელებულია 28, ერთი გარდაიცვალა. სოფელი იზოლაციაშია 25 აპრილიდან.
სოფელი გეტა -  აქტიური კერა, პირველი შემთხვევა აღირიცხა 4 მაისს, ბოლო შემთხვევა 17 მაისს. სულ 18 შემთხვევა, მათგან 12 გამოჯანმრთელებული. შემთხვევები ტერიტორიულად სოფლის ერთ უბანშია თავმოყრილი. გეტა იზოლაციაშია 13 მაისისდან.
7 ივნისის მდგომარეობით, ბოლნისის მუნიციპალიტეტში აღებულია 3459 ნიმუში; კოვიდზე დადასტურებულია 185 შემთხვევა (5%), 103 გამოჯანმრთელებული, 4 გარდაცვალება.

მარნეულის მუნიციპალიტეტი
23 მარტიდან მარნეულის მუნიციპალიტეტი იმყოფებოდა მკაცრ საკარანტინო რეჟიმზე, რომელიც მოიხსნა 18 მაისიდან.
პირველი ადგილობრივი შემთხვევა დაფიქსირდა 23 მარტს, ბოლო შემთხვევა აღირიცხა 30 მაისს სოფელი მარეთში სადახლოს საბაჟოს თანამშრომლების ოჯახში (5 წევრი, ცოლ-ქმარი და 3 შვილი)  შემთხვევის ირგვლივ მიმდინარეობს ეპიდკვლევა.
დღეისთვის აქტიური კერებია ქ.მარნეული და სოფლებში: მარეთი, ყიზილაჯლო და წერეთელი. 
დღემდე მარნეულში აღებულია 2650 ნიმუში. დადასტურებული შემთხვევების რაოდენობამ შეადგინა - 43 (1,6 %). გამოჯანმრთელებულია 32. მუნიციპალიტეტის ტერიტორიაზე გარდაცვალების შემთხვევა არ დაფიქსირებულა.

თეთრიწყაროს მუნიციპალიტეტი
26 აპრილიდან ქ. თეთრიწყარო იმყოფებოდა მკაცრ საკარანტინო რეჟიმზე, ხოლო 4 ივნისს მოეხსნა იზოლაცია.
პირველი შემთხვევა თეთრიწყაროს მუნიციპალიტეტში აღირიცხა 24 აპრილს, ბოლო 21 მაისს. 
7 ივნისის მდგომარეობით თეთრიწყაროში სულ აღებულია 981 ნიმუში, კოვიდზე დადასტურებულია - 59 შემთხვევა (6%). მათგან 31 სამედიცინო დაწესებულებების თანამშრომელია, დანარჩენი ოჯახის წევრები და ახლო კონტაქტები. 54 გამოჯანმრთელდა. გარდაცვალების არცერთი შემთხვევა.

